
				এই পাতাটির মুদ্রণ সংশোধন করা প্রয়োজন। 
৮ম অধ্যায় গ্ৰীক ミo>
বিনা বেতনে কোনও সর্ত না করিয়া তাহাদিগকে শিক্ষা দিব। আমার ও আমার আচাৰ্য্যের পুত্ৰগণ, এবং যে সকল ছাত্র বৈদ্যাকুলের শপথ গ্রহণপূর্বক এই সম্প্রদায়ে প্রবেশ করিয়াছে,-আমি কেবল এই সমুদায় ছাত্ৰকেই বক্তৃতা দ্বারা ও অন্যান্য প্রকারে শিক্ষা দান করিব ; অপর কাহাকেও করিব না ; আমি যথাশক্তি ও যথাক্তজ্ঞান রোগীদিগকে হিতকর পথ্যাদির ব্যবস্থা দিব, এবং তাহাদিগকে অহিত ও অনিষ্ট হইতে রক্ষা করিব ; আমি কাহাকেও তাহার অনুরোধে বিষ প্ৰদান করিব না, অথবা বিষ প্ৰদানের পরামর্শ দিব না ; এবং আমি স্ত্রীলোককে কোনও অপকারী ঔষধ প্ৰয়োগ করিব না । আমি আমার জীবন ও ব্যবসায় সুস্থ ও নিষ্কলঙ্ক রাখিব। আমি পাথুরি রোগে অস্ত্ৰচিকিৎসা করিব না ; কিন্তু যাহারা এই কৰ্ম্মে লিপ্ত আছে, তাহাদিগের জন্য উহা রাখিয়া দিব। আমি যখন যে গৃহে যাইব, রোগীর কল্যাণের জন্যই যাইব ; আমি সৰ্ব্বপ্রকার স্বেচ্ছাকৃত অহিত ও অনিষ্ট হইতে নিবৃত্ত থাকিব ; আমি কদাচি গৃহস্থিত স্বাধীন বা পরাধীন পুরুষ বা রমণীর প্রতি সকাম দৃষ্টি নিঃক্ষেপ করিব না। আমি ব্যবসায়োপলক্ষে কিংবা অন্য সময়ে যখন যে কথা শুনিব, অপরের দ্বারা বাহিরে প্রচারিত না হইলে, তাহা সঙ্গোপন রাখিব ; এবং চিকিৎসা-কৰ্ম্মে আমার এই জাতীয় যে অভিজ্ঞতা সঞ্চিত হইবে, তাহা আমি গুহ বলিয়া মনে করিব। যদি আমি এই শপথ পবিত্ৰ জ্ঞান করিয়া পালন করি, তবে যেন আমি আমার জীবনে ও ব্যবসায়ে সিদ্ধ।কাম হই, এবং চিরকাল নরনারীর নিকটে আমার সুযশঃ যেন অমান থাকে ; আর যদি আমি এই শপথ লঙ্ঘন করিয়া মিথ্যাপরাধে অপরাধী হই, তবে যেন আমার পক্ষে সমস্তই বিপরীত ঘটে।”
এই শপথে চিকিৎসকের যে আদর্শ পরিকল্পিত হইয়াছে, তাহা যে উচ্চ ও বিশুদ্ধ, তাহা সকলেই একবাক্যে স্বীকার করিবেন। আপনার এক্ষণে এই আদশের পাশ্বে ভারতীয় আদর্শ স্থাপন করিয়া উভয়ের সাম্য ও বৈষম্য অনুধাবন করুন। চরকসংহিতায় উক্ত হইয়াছেতস্মান্নভিষজ যুক্তং যুক্তিবাঙ্গুেন ভেষজম। ধীমতা কিঞ্চিদাদেয়ং জীবিতারোগ্যকাজিহ্মণ ৷

